
Prezidente Republika Interino Hala’o Abertura ba Reuniaun 
Entre Governu Timor-Leste ho Parseirus Dezenvolvimentu 

 
 
Prezidente Republika Interino, Fernando “Lasama” de Araujo, horseik iha edefisiu foun 
Ministeriu Negosiu Estranjeirus nian iha rua Praia dos Coceiros, Dili, hala’o abertura ba 
programa reuniaun entre Governu Timor-Leste ho parseirus dezenvolvimentu sira ba tinan 
2008. Iha seremonia ne’e, Prezidente da Republika Interino, hodi Estado Republika 
Demokratika Timor-Leste hamutuk ho povo tomak nia naran, ho simplesdade nasaun ne’e 
nian, hato’o benvido ba partisipantes sira hotu. 
 
“Maske ita hotu iha ne’e iha diferensia linguas, ita nia passados ne’ebe la hanesan, 
politikus, ekomoniku no sosial ne’ebe diferente, maibe ohin loron ita hotu-hotu hamutuk 
iha ne’e hanesan membru komunidade global ida ho intensaun komun ida ne’ebe 
hanesan, hodi dezenvolve nasaun joven ne’e”, katak Prezidente “Lasama”. 
 
Eis prijeineiru Cipinang iha tempu rezistensia ne’e hateten, “tamba ho istoria ne’ebe ami 
iha ke kompleksu tebes, neduni hau husu atu kolaborasaun husi nasaun ne’ebe 
dezenvolvidu ona, atu bele fo apoiu hodi bele dezenvolve ami nia pais joven ida ne’e. 
 
Nia mos rekonhese katak iha durante tinan 350 nia laran, Timor Leste iha kolokasaun 
administrativa iha nasau hat nia okos. 
 
Prezidente “Lasama” mos dehan katak maske antes independensia, Timor-Leste iha 
vantajen ne’ebe ki’ik liu hodi dezenvolve, maibe iha tempu ukun rasik-an ne’e, nasaun 
ne’e iha oportunidade ne’ebe boot atu bele dezenvolve nia-an. 
 
Prezidente Interino mos informa liu-tan katak tuir relatoriu Nasoen Unidas nian, iha tinan 
1999, entre loron 4 no 18 Setembru, 70 porsentu edefisius, lojas, eskritorius no uma hetan 
estragus, maibe ho estragus hirak ne’e hotu, transformasaun nasaun nian sei bele hala’o 
ho buat resta ne’ebe mak ita iha, nomos ho tulun husi Nasoens Unidas nian liu husi 
Parseirus Dezenvolvimnetu hamutuk ho komunidade global sira.  
 
Prezidente “Lasama” mos esplika katak wainhira nasaun ida atu iha dezenvolvimentu, 
politikus sira iha nasaun ne’e rasik sempre fo kontribuisaun hodi bele hadi’a sistema 
dezenvolvimentu, hodi nune’e bele responde ba nesesidade husi sira nia nasaun ne’e.. 

Nia mos hatutan “tamba ita nia rekursu humanus sei minimu, neduni ita presiza ajuda husi 
parseiru dezenvolvimentu sira, hodi bele kapasita ita iha area ne’ebe ita presiza, hodi 
nune’e ita hala’o dezenvolvimentu iha ita nia rain. 
 
Maske nia deklara katak Timor-Leste hanesan nasaun ida iha situasaun pos konflitu, 
maibe nia husu ba Timor oan sira atu bele rezolve problemas iha rai ne’e ho kultura 
ne’ebe Timor oan rasik iha.  
 
Prezidente “Lasama” sublinha liu tan, “violensia bele estraga buat hotu ne’ebe mak ita 
hotu hakarak alkansa, neduni hau husu atu hapara violensia iha rai laran ne’e, hodi bele 
ita hamutuk ho parseirus dezenvolvimentu sira bele dezenvolve nasaun joven ida ne’e,” 
“maske akontese atakes 11 de Fevereiru ba Prezedente Ramos-Horta no Primeiru Minstru 
Xanana Gusmao, maibe populasaun kontinua hakamatek, Governu kontinua servisu ho 
nia liderasnsa forte, Parlamentu Nasional kumpri nafatin ninia deveres konstitusionais, no 
ita nia siguransa sira servisu hamutuk hala’o operasaun konjunta hodi fo estabilizasaun ba 
ita nia rain.  
 
Prezidente Interino ne’e mos solenta tan “ho solidaridade husi parseirus internasionais ba 
Timor-Leste, no ho prinsipius lideransa ne’ebe mak eleitu demokratikamente, ne’ebe 
respeita totalmente intaktus, hanesan sinal diak ida ba boa governasaun”. RAMATA 
 

    
 


